
Bugunga kelib dunyo aholisini oziq-ovqat bilan ta’minlash eng asosiy vazifaga aylandi. 

Buning uchun qishloq xo‘jaligida hosildorlikni oshirish uchun dala ekin maydonlarini 

optimallashtirish va o‘simliklar parvarishida raqamli texnologiyalardan foydalanishga 

o‘tilmoqda. Yangi bosqich raqamli texnologiyalarni joriy etish va amaliyotda qo‘llash jarayoni 

boshlandi. Yetishtirilayotgan mahsulotlarning sifati va ishlab chiqarishda xarajatlarni 

kamaytirish, shuningdek hosilni oshirish asosiy maqsad qilib belgilangan. Bu borada bizning 

mamlakatimizda sohani rivojlantirishga qaratilgan qator qonun va qarorlar, farmonlar qabul 

qilindi. Xususan 2022-2026-yillarda O‘zbekiston Respublikasining innovatsion rivojlanish 

Strategiyasi qishloq xo‘jaligi sohasini raqamlashtirish uchun keng yo‘l ochdi [6]. Bu esa raqamli 

infratuzilmani rivojlantirish va innovatsiyalarni moliyalashtirishni o‘z ichiga oladi. 

Mamlakatimizda ekinlarni sug‘orish tizimlarida va elektr ta’minoti bo‘yicha sarf xarajatlarni 

oldini oluvchi tizimlar ishlab kelmoqda. Fermerlar imkoniyatlari va bilim darajasini oshirish 

uchun mobil ilovalar ishlab chiqish yo‘lida ishlar boshlangan. 

Mamlakatimiz olimlari S.S.G‘ulomov va B.A.Begalovlar axborotlashtirish milliy 

iqtisodiyotning moliyaviy-iqtisodiy yuksalishiga va aholining turmush darajasini sifat jihatdan 

yuksaltirishga xizmat qiladi degan fikrni ta’kidlaganlar [1]. S.M.Mirzatayev qishloq xo‘jaligida 

mavjud muammolarni bartaraf etish, ishlab chiqarish omillaridan samarali foydalanishni yo‘lga 

qo‘yishda chiziqli dasturlash masalalaridan foydalanish eng optimal yo‘nalishlardan hisoblanadi. 

Biroq, masalani qo‘yilishi, zaruriy ma’lumotlar bazasini shakllantirish jarayonidagi 

murakkabliklar mazkur usuldan fermer xo‘jaliklari doirasida foydalanishga to‘sqinlik qiladi deb 

ta’kidlab o‘tgan [3]. B.B.Berkinov, Z.E.Qodirovlar bir qator xorijiy davlatlarning suniy 

intellektni rivojlantirish tajribalarini tahlil qilib O‘zbekiston qishloq xo‘jaligida qo‘llash bo‘yicha 

o‘zlarining xulosalarini berishgan [2].  

Qishloq xo‘jaligi rivojlangan xorijiy davlatlardan Amerika Qo‘shma Shtatlari (AQSh), 

Germaniya, va Gollandiya mamlakatlarida ham agrosanoat majmuasini raqamlashtirish bo‘yicha 

qo‘llab quvvatlash bo‘yich bir qator chora-tadbirlari ishlab chiqilgan.  

AQSh da barcha qishloq hududlarida internet tarmoqlaridan foydalanish darajasini 

oshirish, qishloq xo‘jaligini raqamlashtirishning asosi sifatida qaraladi. 2020 yilda AQSh ninf 

77,7 % aholisi 25 Mbit/s internet statsionar yer usti keng polosali ulanishdan foydalana olgan. 

Bu esa internet texnologiyalarini qo‘llashdagi kamchiliklar edi va bu Amerika qishloq raqamli 

imkoniyatlar jamg‘armasi tomonidan bartaraf etilgan. Qishloqlarda internetning keng tarqalishi 

fermerlar va aholi o‘rtasida raqamli savodxonlikni oshirdi. Buning natijasida aholining, fermerlar 

va tashkilotlarning turmush tarzi yengillashdi. 

 

Amerika xalqaro reytingda53 

Reyting nomi O‘rni 

Global innovatsiyalar indeksi (GII) 2021 3/132 

Elektron hukumatning rivojlanish indeksi, 2020 yil 9/193 

Global raqobatbardoshlik indeksi (GCI), 2019 yil 2/141  

Tarmoqqa tayyorlik indeksi, 2021 4/130 

Axborot va kommunikatsiya rivojlanishi indeksi, 2017 yil 16/176 

 

AQSh qishloq xo‘jaligini rivojlantirishda buyumlar internetidan foydalanishga alohida 

e’tibor qaratdi [4]. 

Germaniya agrosanoat kompleksini raqamlashtirish siyoyatini amalga oshirish uchun 60 

dan ortiq innovatsion loyihalar ma’qullangan, ularning har biri 200 ming yevrogacha mablag‘ 

bilan rag‘batlantirilgan [4]. Raqamlashtirish texnologiyalari va ma’lumotlar tahlili, qishloq 

xo‘jaligi muammolarini hal qilish va sifatni oshirishga imkon berdi, shuningdek, texnologik 

rivojlanish va kadrlar tayyorlash qishloq xo‘jaligida samarali tizimga aylandi. 

Germaniya xalqaro reytingda54 

 

Reyting nomi O‘rni 

Global innovatsiyalar indeksi (GII) 2021 10/132 

Elektron hukumatning rivojlanish indeksi, 2020 yil 25/193 

Global raqobatbardoshlik indeksi (GCI), 2019 yil 7/141 

Tarmoqqa tayyorlik indeksi, 2021 8/130 

Axborot va kommunikatsiya rivojlanishi indeksi, 2017 yil 12/176 

 

Bundan tashqari, Germaniya hukumati va oliy ta’lim muassasalari, qishloq xo‘jaligi 

sohasida raqamlashtirishga yo‘naltirilgan kadrlarni tayyorlashga katta e’tibor berdilar. Qishloq 

xo‘jaligi universitetlarida va o‘quv markazlarida raqamlashtirish, agronom va qishloq xo‘jaligi 

sohasidagi mutaxassislar uchun o‘qitish dasturlari va kurslar tuzildi. 

Gollandiya qishloq xo‘jaligi sohasida issiqxona xo‘jaliklarida raqamli texnologiyalardan 

foydalanish natijasida har yili pomidorning o‘zi 2 milliard dollorni tashkil qila boshladi.55 

Gollandiya ekinlarni kimyoviy dorilashdan deyarli voz kechdi va organik sog‘lom mahsulotlarni 

yetishtirishni yo‘lga qo‘ydi. Gollandiya sug‘orish tizimlaridan foydalanish natijasida suv sarfini 

90% kamaytirishga, sabzavot hosildorligini 28% oshirishga, energiya iste’molini 6% 

kamaytirishga, o‘g‘itlardan foydalanishni 29% qisqartirishga erishdi [4]. 

 

 

                                                           
53 Jahon banki ma’lumotlariga asoslangan umumiy mamlakat ko‘rsatkichlari, 2020 
54 Jahon banki ma’lumotlariga asoslangan umumiy mamlakat ko‘rsatkichlari, 2019 
55 Comtrade.com 2020 

Gollandiya xalqaro reytingda56 

 

Reyting nomi O‘rni 

Global innovatsiyalar indeksi (GII) 2021 6/132 

Elektron hukumatning rivojlanish indeksi, 2020 yil 10/193 

Global raqobatbardoshlik indeksi (GCI), 2019 yil 4/141 

Tarmoqqa tayyorlik indeksi, 2021 1/130 

Axborot va kommunikatsiya rivojlanishi indeksi, 2017 yil 7/176 

 

Gollandiya raqamlashtirishning yo‘nalishlari havo, suv va energiya samaradorligini 

oshirish, zararkunandalarning tarqalish va ularga qarshi davolash jarayonlarini avtomatlashtirish, 

o‘simlik muhiti va resurslarni boshqarish, mahsulotlar yig‘ish va tashish jarayonlarini 

optimallashtirish kabi muammolarni hal qilishga qaratilgan. 

Mamlakatimizda ham qishloq xo‘jaligini raqamlashtirish borasida aniq maqsadlar belgilab 

olingan. “Aqlli qishloq xo‘jaligi” texnologiyalarini rivojlantirish strategiyasining maqsadli 

ko‘rsatkichlari va indikatorlariga ko‘ra ma’lumotlar uzatish va dala o‘simlikshunosligi 

jarayonlarini internet tarmog‘i bilan qamrab olish 2022-2023 yillar mobaynida 5% dan 20% ga 

ko‘tarilishi, atrof-muhit, o‘simliklar va tuproq holati bo‘yicha ma’lumotlarni yig‘uvchi raqamli 

vositalar bilan qamrab olingan maydonlar 2022-2023 yillar mobaynida 10 ming gektardan 100 

ming gektarga oshishi, agrosanoat majmuidagi tashkilotlarning internet tarmoqlari, “Aqlli 

dehqonchilik”, “Raqamli poda”, “Aqlli issiqxona” texnologiyalarini qo‘llash borasidagi ulushlari 

2021-2023 yillar mobaynida 1% dan 20 % ga ko‘tarilishi belgilangan [5, 7]. Belginangan 

vazifalar ijrosi sifatida O‘zbekistonda geoaxborot tizimlar, yerni belgilash ma’lumotlari, mehnat 

tashkilotlarining faoliyati, iqlim ma’lumotlari, suv resurslari va mahsulotlarning tarqalishi haqida 

ma’lumotlarni to‘plash, tahlil qilish tizimlaridan foydalanish sekin asta yo‘lga qo‘yilmoqda. 

Geoaxborot tizimlar orqali qishloq xo‘jaliklarida yer belgilashni samarali boshqarish, suv 

resurslarini isrof etmagan holda ishlatish va mahsulot sifatini yaxshilash mumkin. 

Xulosa qilib aytganda mamlakatimizda qishloq xo‘jaligida raqamli texnologiyalarni 

qo‘llagan holda organik mahsulotlar yetishtirish bo‘yicha Gollandiya tajribalaridan foydalanish 

yaxshi samara beradi. Bu esa mamlakat qishloq xo‘jaligini raqamlashtirish orqali aholi 

genofondini yaxshilash, salomatligini ta’minlashga olib keladi.  

